
 

 

Canllawiau ar ddelio â gweithiwr a allai fod 'o dan 
ddylanwad' 

Mae gan Benaethiaid/Rheolwyr ddyletswydd gyffredinol o dan Ddeddf Iechyd a 
Diogelwch yn y Gwaith 1974 i sicrhau cyn belled ag y bo'n rhesymol ymarferol, 
iechyd, diogelwch a lles gweithwyr. Os yw Penaethiaid/Rheolwyr yn fwriadol yn 
caniatáu i weithiwr dan ddylanwad alcohol neu gyffuriau barhau i weithio a thrwy 
hynny beryglu eu hunain neu roi eraill mewn perygl, yna gellir eu herlyn (y 
Pennaeth/Rheolwr). Mae'n bwysig iawn felly bod camau yn y canllawiau hyn yn 
cael eu dilyn lle mae amheuaeth y gallai aelod o staff fod o dan ddylanwad alcohol 
a/neu gyffuriau. 

Lle penderfynwyd bod angen prawf cyffuriau a/neu alcohol (gweler Atodiad 1 a 2 am 
arwyddion a symptomau), bydd y canllawiau hyn yn cynorthwyo 
Penaethiaid/Rheolwyr gyda'r broses. 
 

1. Rhaid i'r Pennaeth/Rheolwr roi gwybod i'r gweithiwr bod yna reswm dros ei 
brofi/phrofi am alcohol a/neu gyffuriau, gan roi'r rhesymau. Dylid cynnal y sgwrs hon 
mewn ystafell gyfrinachol. Mae cymorth cydweithiwr neu uwch reolwr yn aml yn 
ddefnyddiol fel tyst ac fel cefnogaeth. Gallant hefyd helpu drwy gymryd nodiadau a 
chofnodi camau ac ati. Mae'n bwysig hefyd bod y gweithiwr yn cael cyfle i gael 
cynrychiolydd Undebau Llafur neu gydweithiwr yn bresennol ar gyfer y profion os 
yw'n ymarferol o fewn yr amserlen e.e. efallai y bydd cynrychiolydd undeb llafur 
mewn ysgol uwchradd eisoes ar y safle.  
 
Nodwch: Mae'n annoeth cyhuddo gweithiwr yn syth. Dylai 
Penaethiaid/Rheolwyr egluro bod ganddynt bryder ac fel Pennaeth/Rheolwr 
cyfrif fod angen iddynt asesu lles gweithiwr. 
 
Mae'n hanfodol cael trafodaeth i sefydlu'r ffeithiau, er mwyn dileu achosion posibl 
eraill sy’n achosi'r symptomau neu'r ymddygiad ymddangosiadol sydd wedi arwain at 
bryderon. Dylai Penaethiaid / Rheolwyr fod yn barod i ddelio ag agwedd elyniaethus 
bosibl neu wadu’r broblem yn sgil cynnal y prawf “for-cause”. 
 
Wrth drafod gyda’r gweithiwr dylai Penaethiaid/Rheolwyr roi cymaint o gyfle â phosibl 
iddo/i ddatgelu bod ganddo/i ddibyniaeth ar alcohol/cyffuriau. Os bydd y gweithiwr yn 
datgelu hyn, efallai na fydd yn briodol cynnal prawf ar hyn o bryd a rhaid gofyn am 
gyngor gan Adnoddau Dynol cyn gynted â phosibl.  Cyfeiriwch at atodiad 3 am 
arweiniad pellach. 
 

2. Yn dilyn y trafodaethau cychwynnol, dylai'r Pennaeth/Rheolwr gysylltu â Môn 
Diagnostics, y sefydliad profi, gan ddefnyddio'r manylion cyswllt isod, i ofyn am brawf 
'For-Cause'.  Byddant ar y safle o fewn dwy awr ar ôl yr alwad ffôn i gynnal y profion. 
 
Y rhif i’w ffonio gyntaf yn ystod oriau swyddfa arferol yw 01248 751635. Y rhif i’w 
ffonio y tu allan i oriau gwaith arferol neu os nad yw'n bosibl cysylltu ar y llinell dir yw 
07516817290. 

 
3. Wrth ddisgwyl i Môn Diagnostics gyrraedd i gynnal y profion, ni ddylid caniatáu i'r 



 

 

gweithiwr ymgymryd â'i ddyletswyddau arferol nes bod y profion wedi’u cynnal, 
oherwydd risgiau Iechyd a Diogelwch.  Mae'n bwysig bod y gweithiwr yn cael ei 
oruchwylio bob amser ac nad yw ar ei ben/phen ei hun.   
 
Ni ddylid caniatáu i'r gweithiwr yfed unrhyw hylif na bwyta unrhyw beth nes bod y 
prawf wedi'i gynnal oni bai bod rhesymau meddygol dros atal y cyfyngiad hwn.  Dylid 
ond caniatáu meddyginiaeth ragnodedig wrth aros am y prawf alcohol / cyffuriau 
(Rhaid cofnodi unrhyw feddyginiaeth a gymerir ynghyd â dos ac amser). 
 
Os yw’r oriau y mae’r unigolyn ar ddyletswydd wedi mynd heibio, dylid egluro bod yn 
rhaid iddynt aros a bod ar gael nes bod yr holl brofion wedi'u cwblhau. Os na fydd yn 
dal ar gael, gallai hynny arwain at gamau disgyblu. 
 
Dylid gwrthod ceisiadau am fynediad i doiled cyn i'r profion alcohol/cyffuriau gael eu 
cwblhau. Efallai na fydd hyn amser yn ymarferol, ac os felly dylid goruchwylio'r 
ymweliad. Dylid gwagio pocedi, dangos a rhestru’r cynnwys a sicrhau y cedwir y 
cynnwys yn ddiogel cyn caniatáu i’r unigolyn fynd i’r toiled. 
 

4. Ar ôl cyrraedd, bydd Môn Diagnostics yn rhoi Taflen Wybodaeth Rhoddwyr i'r 

gweithiwr, sy'n esbonio trefn y profion yn fanwl. Bydd y Swyddog Profi hefyd yn rhoi 

Ffurflen Cofnodi Manylion i'r gweithiwr a gofynnir i'r gweithiwr lofnodi'r ffurflen 

ganiatâd hon.  Bydd gofyn i'r gweithiwr lofnodi'r ffurflen ganiatâd hon cyn i unrhyw 

brofion gael eu gwneud, er mwyn rhoi caniatâd i gynnal y profion a chadarnhau ei 

fod/bod yn deall y broses. 

5. Os gwrthodir i’r profion gael eu cynnal ystyrir hynny fel canlyniad positif. Mae angen 

i'r Pennaeth / Rheolwr egluro’r oblygiadau os bydd y gweithiwr yn gwrthod, gan y 

bydd y polisi disgyblu yn cael ei weithredu. 

6. Ar ôl ei gwblhau, bydd y Swyddog Profi o Môn Diagnostics yn darparu copi wedi'i 

lofnodi o'r ffurflen brawf "for cause" i'r gweithiwr. Bydd copi arall ar gael i'r 

Pennaeth/Rheolwr priodol. Bydd y Swyddog Profi yn cadw'r ffurflen wreiddiol.   

7. Bydd canlyniadau'r profion ar gael ar y diwrnod ac unwaith y byddant ar gael, bydd y 

gweithiwr yn cael gwybod am y canlyniad. 

8. Pan fydd prawf alcohol / cyffuriau yn bositif, bydd ail brawf yn cael ei gynnal. 

 
Os yw canlyniadau prawf alcohol yn bositif ond o fewn y terfyn a awgrymir (22-
34.9mg), bydd hyn yn cael ei ystyried fel camymddwyn o dan y polisi disgyblu. Dylai'r 
rheolwyr hefyd ystyried a oes unrhyw gamau eraill a ddigwyddodd adeg y 
digwyddiad y mae angen eu hystyried hefyd. 
 
Os yw canlyniadau prawf alcohol yn bositif a thros y terfyn cyfreithiol (35mg), caiff 
hyn ei ystyried yn achos o gamymddwyn difrifol a gellir atal y gweithiwr ar ôl cwblhau 
asesiad risg atal dros dro (cyfeiriwch at y polisi Disgyblu Ysgolion).    
 
Pan fydd prawf cyffuriau yn bositif ar gyfer olion cyffuriau (canlyniad nad yw’n 
negatif) bydd y sampl yn cael ei anfon i'r labordy i'w archwilio ymhellach i gadarnhau 
bod y sylweddau'n bresennol.  Bydd hyn yn cael ei ystyried yn achos o 



 

 

gamymddwyn difrifol a gellir atal y gweithiwr ar ôl cwblhau asesiad risg atal dros dro. 
(Cyfeiriwch at y polisi disgyblu ysgol) 
 

9. Os bydd naill ai prawf alcohol neu gyffuriau yn dangos canlyniad positif, dylid 
hebrwng yr unigolyn adref.   (Ni ddylid caniatáu iddynt yrru eu car os oes ganddynt 
un) 
 
 
 
 
  



 

 

Atodiad 1: Canfod problem alcohol neu gyffuriau 

 

Alcohol: 

Mae'r symptomau, ymddygiad neu ymddangosiadau isod yn ganllaw i reolwyr gadw 
llygad amdanynt, ond nid ydynt, ar eu pen eu hunain, o reidrwydd yn brawf o 
ddibyniaeth/camddefnyddio alcohol. Fel arfer byddai patrwm o'r pedwar pennawd.  
 
Absenoldeb 
 

• Hunanardystio sy'n ffurfio patrwm o fod yn absennol yn aml ar ddydd Llun a / 
neu ddydd Gwener, neu ar ôl diwrnodau cyflog. 

• Cyrraedd y gwaith yn hwyr yn y bore cyn neu ar ôl cinio 

• Gadael y gwaith yn gynnar 

• Seibiannau toiled yn aml 

• Absenoldebau heb eu trefnu yn aml o'r gweithle 

• Salwch heb ei ardystio 
 

Presenoliaeth 
 

• Yn wael am gadw amser 

• Cyflymder gwaith yn anhrefnus 

• Barn wael 

• Diffyg sylw i fanylion 

• Cwynion gan gydweithwyr 

• Annibynadwy 

• Anghofus 

• Gwneud camgymeriadau cyson 

• Tanberfformio yn gyffredinol 

• Ansawdd gwaith yn gostwng 
 

Ymddygiad 
 

• Ymateb i feirniadaeth mewn modd na ellid ei ragweld 

• Paranoia 

• Sensitifrwydd 

• Hwyliau isel 

• Newid mewn hwyliau 

• Osgoi cydweithwyr / rheolwr 
 

Iechyd 
 

• Absenoldebau rheolaidd oherwydd problem benodol (annwyd, problemau 
perfeddol, cur pen) 

• Wyneb yn gwrido a’r llygaid yn binc a chlwyfus 

• Llaw yn crynu 

• Edrych yn flêr yn gyffredinol 

• Diffyg hylendid 



 

 

• Chwysu’n ormodol 

• Arogl parhaus o alcohol, ffres neu hen, yn enwedig yn gynnar yn y bore 

• Damweiniau yn y cartref neu'r gwaith yn cynyddu 
 
 

Mae'n bwysig nodi y gall pawb ddangos perfformiad gwael yn y gwaith ar brydiau, a 
gall hyn fod am wahanol resymau nad ydynt yn gysylltiedig ag alcohol e.e. straen neu 
gyflwr meddygol. Gall y symptomau sy'n gysylltiedig â rhai cyflyrau fod yn debyg iawn 
i effeithiau yfed gormodol e.e. unigolyn diabetig gyda lefelau siwgr isel / uchel, neu 
unigolyn sy'n epileptig. 
 
Dylai Penaethiaid/Rheolwyr gadw llygad am arwyddion sy'n ffurfio patrwm dros amser. 
Po fwyaf o symptomau sy'n dangos, y mwyaf yw'r siawns o broblem alcohol neu 
ddibyniaeth. 
 
 
Cyffuriau: 
 
Mae llawer o resymau dros gymryd cyffuriau ac maent yn effeithio ar y corff a'r meddwl 
mewn sawl ffordd. 
 
Mae'n bwysig nodi y gall pob cyffur, naill ai'n gyfreithiol neu'n anghyfreithlon, effeithio 
ar berfformiad gwaith unigolyn. 
 
Dylai gweithwyr sy'n cymryd meddyginiaeth reolaidd (a ragnodir ai peidio) gysylltu â'r 
Uned Iechyd Galwedigaethol i gael cyngor, os ydynt yn teimlo bod y cyffur yn effeithio 
ar eu gallu i gyflawni eu dyletswyddau'n effeithiol. 
 
Dosbarthiadau cyffuriau anghyfreithlon 
 
Mae pob cyffur yn cael ei ddosbarthu i un o dri chategori, yn ôl pa mor beryglus ydyn 
nhw. 
 

Dosbarth A Heroin, cocên, ecstasi, LSD 

Dosbarth B Speed, amffetaminau 

Dosbarth C Ketamine, GHB, rhai tawelyddion. 

Cyffuriau penfeddwol cyfreithlon 

 

Nid yw defnyddwyr cyffuriau yn dechrau defnyddio cyffuriau gyda'r bwriad o fynd yn 

gaeth iddynt. Ond gan fod llawer o gyffuriau yn cynnwys sylweddau sy'n gaethiwus, 

gall pobl sy'n defnyddio cyffuriau o bryd i'w gilydd yn eu hamser hamdden ddod yn 

ddibynnol arnyn nhw. 
 

Arwyddion o gamddefnyddio cyffuriau 
 
Gall arwyddion amrywio yn dibynnu ar amgylchiadau unigol a pha gyffuriau sy'n cael 
eu defnyddio:- 
 

• Newid cyflym mewn patrwm ymddygiad 



 

 

• Tueddiad i fod yn ddryslyd 

• Bod yn ymosodol heb reswm 

• Newidiadau mewn hwyliau ac egni 

• Perfformiad gwaith gwael 

• Yn wael am gadw amser 

• Colli archwaeth 

• Cyfnodau o flinder 

• Mwy o absenoldebau tymor byr 

• Perthynas waith wael 

• Sylweddau anghyfarwydd yn eu meddiant fel powdr, ffoil, gwellt, tabledi 

• Cyfraddau uchel o ddamweiniau 

• Newid sydyn mewn pwysau 

Fel y gwelir uchod, mae'r rhan fwyaf o'r arwyddion yn ymddygiadol. 

 

 

 

 

 

 

 

 

 

 

 

 

 

 

 

 

 

 



 

 

 
Atodiad 2: Arwyddion Tymor Byr a Thymor Hir a symptomau defnyddio alcohol 
a chyffuriau 

Alcohol: 

•  Arogl ar yr anadl 

• Meddwdod  

• Anhawster canolbwyntio; llygaid yn ymddangos yn llonydd 

• Ymddygiad goddefol annodweddiadol neu ymddygiad dadleuol 

• Dirywiad graddol mewn ymddangosiad personol a hylendid 

• Datblygiad graddol o anawsterau wrth gyflawni eich swydd  

• Absenoldebau (yn enwedig ar ddydd Llun) 

• Cleisiau a damweiniau anesboniadwy Anniddigrwydd 

• Croen gwridog 

• Colli cof (blacowt) 

•  Mae argaeledd alcohol ac yfed yn dod yn ganolbwynt gweithgareddau 
cymdeithasol 

• Newidiadau mewn cysylltiadau teuluol, cyfeillgarwch a chymdeithasau grwpiau 
cyfoedion 

 
Cyffuriau: 
 
Cocên / Crac / Methamffetaminau / Symbylyddion: 

• Cannwyll y llygad ar led  

• Ceg a thrwyn sych, anadl ddrwg, llyfu’r gwefusau'n aml 

• Gweithgarwch gormodol, anhawster eistedd yn llonydd, diffyg diddordeb mewn 
bwyd neu gysgu Yn bigog, dadleuol a nerfus 

• Siaradus, ond diffyg dilyniant yn aml wrth sgwrsio, newid y pwnc yn sydyn, y 
trwyn yn rhedeg, annwyd neu broblemau trwyn / sinws cronig,  gwaedlif o’r 
trwyn  

• Defnyddio neu’n meddu ar geriach gan gynnwys llwyau bach, llafnau rasel, 
drych, poteli bach o bowdwr gwyn a phlastig, gwydr neu wellt metel 

 
Tawelyddion: 

• Symptomau sy’n dangos eu bod yn yfed alcohol gormodol heb arogl alcohol ar 
yr anadl (cofiwch fod tawelyddion yn cael eu defnyddio'n aml gydag alcohol) 

• Diffyg mynegiant ar yr wyneb neu ymateb 

• Ymddangosiad llipa Lleferydd aneglur 
Nodwch: Ychydig iawn o symptomau sydd i'w gweld yn hawdd. Gallai arwyddion o 
gam-drin gynnwys gweithgareddau fel ymweliadau mynych â gwahanol feddygon ar 
gyfer presgripsiynau i drin nerfusrwydd, pryder a straen ac ati 
 
Ecstasi: 
Dryswch, golwg aneglur, symudiad llygaid cyflym, oerni neu chwysu, tymheredd 
uchel y corff, chwysu'n afreolus, dadhydredig, dryswch, llewygu, paranoia 
neu bryder difrifol, pyliau o banig, mewn breuddwyd, yn canolbwyntio’n ormodol ar 
bethau a welir neu a glywir, crensian yr ên yn ddiarwybod, crensian dannedd, 
tensiwn yn y cyhyrau 



 

 

 
Rhithbeiriau / LSD / Asid: 
 

• Cannwyll y llygad ar led, croen cynnes, chwysu’n ormodol, a symptomau ac 
arolygl y corff. 

• Yn amharu ar eu synnwyr gweld, clywed, cyffwrdd, y ddelwedd ohonynt eu 
hunain a chanfyddiad o amser, newid mewn hwyliau ac ymddygiad. 

• Gallai unrhyw ran o ganfyddiadau synhwyraidd newid i raddau amrywiol. Mae 
synaesthesia, neu weld synau a chlywed lliwiau yn sgîl-effaith gyffredin wrth 
ddefnyddio rhithbeiriau. 

 
Mewnanadlyddion: 

• Arogl sylweddau ar anadl a dillad, trwyn yn rhedeg, llygaid yn dyfrio, teimlo’n 
swrth neu’n anymwybodol, rheolaeth wael o’r cyhyrau. 

• Bagiau neu garpiau sy'n cynnwys sment plastig sych neu doddydd arall 
gartref, mewn locer yn yr ysgol neu yn y gwaith. 

• Hufen chwipio, paent chwistrellu neu ganiau tebyg wedi cael eu taflu 
(defnyddwyr ocsid nitraidd). 

• Poteli bach wedi'u labelu 'arogldarth' (defnyddwyr nitrad bwtyl) 
 
Mariwana / Pot: 

• Siarad yn gyflym ac uchel a phyliau o chwerthin yng nghyfnodau cynnar 
meddwdod Yn gysglyd neu’n llonydd yn y camau diweddarach 

• Anghofio wrth sgwrsio, llid yng ngwyn y llygaid, cannwyll llygaid yn annhebygol 
o fod ar led, arogl tebyg i raff wedi'i llosgi ar ddillad neu anadl. 

• Mae'n anodd gwybod os yw rhywun yn defnyddio mariwana oni bai eu bod o 
dan ddylanwad y cyffur ar y pryd. 

• Efallai na fydd defnyddwyr achlysurol yn dangos unrhyw un o'r symptomau 
cyffredinol 

• Mae gan mariwana arogl unigryw a gall fod yr un lliw neu ychydig yn wyrddach 
na thybaco. 

 
Narcotigau / Cyffuriau Presgripsiwn / Heroin / Opiwm / Codeine / Oxycontin: 

• Teimlo’n swrth, cysglyd, cannwyll llygad wedi’u cyfyngu a ddim yn ymateb i 
olau Y ffroenau’n goch a chignoeth yn sgil anadlu heroin ar ffurf powdwr 

• Creithiau (traciau) ar du mewn y breichiau neu rannau eraill o'r corff, ar ôl bod 
yn chwistrellu gyda nodwyddau. Yn defnyddio neu’n meddu ar geriach gan 
gynnwys chwistrellau, llwyau wedi'u plygu, capiau potel, dropiau i’r llygaid, 
tiwbiau rwber, cotwm a nodwyddau. 

• Lleferydd aneglur. 
 

Er nad oes unrhyw symptomau amlwg fod y gweithiwr yn cam-drin poenleddfwyr, 
gallai arwyddion o hynny gynnwys ymweliadau mynych â gwahanol feddygon neu 
ddeintyddion ar gyfer presgripsiynau i drin poen heb unrhyw darddiad penodol iddo. 
Mewn achosion lle mae gan glaf boen cronig a lle amheuir achos o gam-drin 
meddyginiaeth, gallai faint o feddyginiaeth a gymerir, a pha mor aml y’i cymerir, fod 
yn arwydd o gam-drin cyffuriau. 
 
PCP: 



 

 

• Ymddygiad na ellid ei ragweld, newid mewn hwyliau o fod yn oddefgar i fod yn 
dreisgar heb unrhyw reswm amlwg.  

• Symptomau meddwdod, dryswch, cynnwrf a thrais os ydynt yn agored i 
ysgogiad synhwyraidd gormodol. 

• Ofn, dychryn, cyhyrau tynn, cerddediad chwithig, canfyddiad synhwyraidd yn 
cael ei effeithio (efallai bod anafiadau difrifol gan rywun ond yn ymddangos 
nad yw wedi sylwi) 

• Gall cannwyll y llygad edrych fel pe baent ar led 

• Edrychiad tebyg i fwgwd ar yr wyneb, cannwyll y llygad yn symud, fel pe baent 
yn dilyn gwrthrych symudol. 

• Swrth (ddim yn ymateb) os bydd wedi cymryd llawer iawn, gallai’r llygaid fod ar 
agor neu ar gau. 

 
Toddyddion, Aerosolau, Glud, Gasoline: 

• Nitraidd ocsid – nwy chwerthin, whippits, nitraidd 

• Amyl Nitrad - snappers, poppers, pearlers, rushamines Bwtyl Nitrad – locker 
room, bolt, bullet, rush, climax, red gold 

• Lleferydd aneglur, cydsymud ddiffygiol, cyfog, chwydu, yr anadl yn arafach. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

 

 
 
 
 
Atodiad 3: Delio â gweithwyr sy'n ddibynnol ar gyffuriau neu alcohol 
 

1. Os oes gan Bennaeth/Rheolwr unrhyw amheuaeth bod gweithiwr yn dangos 
arwyddion o ddibyniaeth ar alcohol neu gyffuriau (gweler Atodiad 1 a 2 am ragor 
o wybodaeth), bydd y Pennaeth/Rheolwr yn trefnu i gyfarfod yr unigolyn i drafod 
y broblem ymhellach. Dylid cadw adroddiad cyfrinachol o'r cyfarfod hwn. Gellid 
gofyn am gyngor hefyd gan y Cynghorydd Iechyd Galwedigaethol. 
 

2. Os yw'r unigolyn yn cydnabod bod ganddo/i broblem alcohol neu gyffuriau, yna 
dylai'r Pennaeth/Rheolwr gyfeirio'r unigolyn i'r Uned Iechyd Galwedigaethol i 
gael help a chefnogaeth. 
 

3. Bydd y Cynghorydd Iechyd Galwedigaethol yn trafod unrhyw gamau posibl ac 
yn annog yr unigolyn i ofyn am gymorth priodol a allai gynnwys cwnsela neu 
driniaeth glinigol. 
 

4. Bydd gofyn i'r unigolyn fynychu apwyntiadau adolygu gyda'r Ymgynghorydd 
Iechyd Galwedigaethol neu'r Meddyg a chwblhau'r ffurflen gytundeb (Atodiad 
4). 
 

5. Ni fydd y drefn ddisgyblu yn cael ei gweithredu tra bod yr unigolyn yn cael ei 
gefnogi o dan y drefn hon h.y. derbyn triniaeth. Fodd bynnag, os yw'r unigolyn 
yn gwrthod cymryd rhan mewn sesiynau cymorth a thriniaeth priodol, bydd y 
drefn ddisgyblu arferol yn cael ei gweithredu ar unwaith. 

 
6. Tra eu bod yn derbyn triniaeth, gall yr unigolyn fod ar absenoldeb salwch a bydd 

ganddo/i hawl i dderbyn tâl salwch yn unol â'r Cytundeb Cenedlaethol. 
 
6.1. Disgwylir i'r Pennaeth/Rheolwr Llinell gadw cysylltiad rheolaidd â'r 

unigolyn drwy alwadau ffôn neu ymweliadau yn ystod absenoldeb salwch 
(yn unol â'r Polisi Ysgolion ar Reoli Absenoldeb). 

 
7. Pan fydd yr unigolyn wedi derbyn / cwblhau'r driniaeth angenrheidiol, bydd y 

Pennaeth/Rheolwr Llinell yn cyfweld yr unigolyn (gall ddod â'i gynrychiolydd 
enwebedig) ac ar sail adroddiad y Meddyg Iechyd Galwedigaethol, bydd yn 
penderfynu a yw'r unigolyn yn addas i ddychwelyd i ddyletswyddau arferol ai 
peidio.  
 
7.1  Os na fernir bod dyletswyddau arferol yn addas, rhoddir ystyriaeth i 

gyflogaeth addas arall, ymddeoliad ar sail salwch neu atgyfeirio at banel 
diswyddo. 

 
8. Os nad yw'r unigolyn yn cydnabod bod ganddo/i broblem dibyniaeth ar 

gyffuriau neu alcohol, yna bydd y rheolwr llinell mewn ymgynghoriad â'r 
Swyddog AD, Cynghorydd Iechyd Galwedigaethol a'r Cynghorydd Iechyd a 
Diogelwch, yn cyfarfod yr unigolyn er mwyn penderfynu a all yr unigolyn 



 

 

ddychwelyd i'w ddyletswyddau arferol, yn ogystal â thrafod yr angen i ddilyn y 
Drefn Ddisgyblu. Mae'r Ysgol hefyd yn cadw'r hawl i gynnal prawf "for cause" ar 
gyfer alcohol/cyffuriau os oes gan y Pennaeth/Rheolwr ddigon o dystiolaeth i 
awgrymu bod y gweithiwr dan ddylanwad.  
 

9. Os ystyrir bod dyletswyddau arferol yn briodol, yna bydd y Pennaeth/Rheolwr 
yn cyfarfod yr unigolyn i amlinellu'r safonau perfformiad disgwyliedig ymhellach 
a dylid gwneud trefniadau priodol i oruchwylio a monitro perfformiad gwaith yr 
unigolyn yn y dyfodol. 
 

10. Cydnabyddir y gall rhai unigolion lithro’n ôl i’w hen arferion. Os yw unigolyn sydd 
wedi cydnabod dibyniaeth ar alcohol / cyffuriau ac sydd wedi cael triniaeth, ond 
bod ei berfformiad/pherfformiad gwaith / ymddygiad yn mynd yn ôl i’r hen 
arferion, bydd angen i'r Ysgol werthuso'r amgylchiadau. 

 
 

 
 

 

 

 

 

 

 

 

 

 

 

 

 
 
 
 
 
 
 
 
 
 
 



 

 

 
 
 
 

Atodiad 4: Cytundeb ffurfiol – cymorth i reoli dibyniaeth ar alcohol neu gyffuriau 
 

Cytundeb Ffurfiol rhwng 

 
 

ac   

  
1. Rwyf i, y sawl sydd wedi llofnodi isod, yn cytuno i gadw at y cytundeb y manylir 

arno isod a luniwyd o ganlyniad i bryder y rheolwr ynghylch fy nefnydd o 
alcohol a/neu gyffuriau. 
 

2. Rwy'n derbyn ac yn deall yn llawn mai fy nghyfrifoldeb i yw cael help i ddatrys 
fy mhroblem a darparu tystiolaeth barhaus fy mod wedi ceisio cael cymorth ac 
yn parhau i dderbyn cymorth. I'r perwyl hwn byddaf yn darparu cadarnhad 
ysgrifenedig yn ogystal â chopïau o apwyntiadau a fynychir ynghyd â 
manylion yn amlinellu’r cynnydd yn sgil y cymorth a ddarparwyd. 
 

3. Rwyf wedi cael cyngor i gysylltu â'r sefydliad canlynol a fydd yn cynnig help:- 
 

4. Ar ôl cofrestru gyda'r sefydliad, rwy'n cytuno i ddarparu awdurdod a fydd yn 
caniatáu rhyddhau gwybodaeth ynghylch fy mhresenoldeb a fy nhriniaeth yn 
gyfrinachol i fy mhennaeth/rheolwr llinell. 
 

5. Rwy'n cytuno i fynychu pob apwyntiad a wnaed i mi gyda'r Ymgynghorydd 
Iechyd Galwedigaethol / Meddyg. 
 

6. Rwy'n cytuno bod profion gwaed neu anadl yn cael eu cymryd ar hap. 
7.  
8. Deallaf na ddylwn ddod i’r gwaith o dan ddylanwad alcohol neu gyffuriau (hyd 

yn oed y bore wedyn). Rwy'n derbyn bod fy mhennaeth/rheolwr llinell yn 
cadw'r hawl i fy anfon adref os yw’n amau fy mod o dan ddylanwad alcohol 
neu gyffuriau. Rwy'n cytuno i beidio ag yfed alcohol na chymryd cyffuriau heb 
bresgripsiwn tra fy mod yn y gwaith / ar ddyletswydd / ar alwad, yn unol â 
Pholisi Alcohol a Chyffuriau yr Ysgol. 

9. Rwy'n deall, os na fyddaf yn cymryd camau i reoli fy nibyniaeth ar 

Enw'r gweithiwr   

Rhif Cyflog   

Teitl y Swydd  

Dyddiad  

Enw'r Pennaeth/Rheolwr   

Teitl y Swydd  

Ar ran yr ysgol  

Dyddiad  



 

 

alcohol/cyffuriau a bod fy mhresenoldeb a fy mherfformiad yn y gwaith yn 
anfoddhaol yna efallai y byddaf yn cael fy nisgyblu. 

 
Rwyf wedi darllen y cytundeb uchod ac yn ei ddeall yn llawn.  

 

 

Llofnod:  
(Gweithiwr) 

  Dyddiad   

Llofnod:  
(Rheolwr) 

  Dyddiad   

     

Tyst:  
(Uned Adnoddau 
Dynol )            

  Dyddiad  

 



 

 

Atodiad 5: Rhifau cyswllt 

 
Am ragor o wybodaeth/cymorth / cyngor, cysylltwch â :- 
 
 

Mewnol 

 

Uned Iechyd Galwedigaethol 
 

01286 679 746 
01248 752510 

 

occupationalhealth@ynysmon.gov.

uk  

 

Gwasanaeth Iechyd a 
Diogelwch 

 

01248 751804 

 

 

Uned AD  
 

01248 752513 
01248 752928 

 

Lleol 

 

CAIS 

 

0345 0612 112 

 

www.cais.co.uk 
 
 
 
 
 

Gwasanaeth Camddefnyddio 
Sylweddau Ymddiriedolaeth 
GIG Gogledd Orllewin Cymru 

 

01248 351829 

 

 

Llinell Cymorth Alcohol a 
Chyffuriau Cymru 

 

0808 808 2234 

 

www.dan247.org.uk 

Cenedlaethol 

 

Drinkline 

 

0300 123 1110 

 

   

 

Llinell Gymorth Genedlaethol 
Cyffuriau 

 

0300 123 6600 

 

www.talktofrank.com 

 

Alcoholics Anonymous (AA) 
 

0800 917 7650 
www.alcoholigion- 
anonymous.org.co.uk 

 

Drinkaware 

 

020 7766 9900 

 

www.drinkaware.co.uk 

   
  Samariaid  

   
  116 123  

  0808 164 0123 (llinell Gymraeg) 

   
  www.samaritans.org 

 

 

  NSPCC 

  

  0808 800 5000 

  

  www.nspcc.org.uk 
  

 

  Childline  

 

  0800 1111 (18 neu iau) 

 

  www.childline.org.uk 

